
Шаруашылық құрылымының аумақтық айырмашылықтары 
Ресей географтары дүниежүзі елдерін экономикалық даму деңгейіне, әлемдік экономикадағы 

орнына қарай экономикасы дамыған елдер, өтпелі экономика тән елдер және дамушы елдер деп 

үлкен үш топқа бөледі.  

Дамыған елдер тобына нарықтық экономика тән, Экономнкалық ынтымақтастық пен даму 

ұйымына («Париж клубы» ) мүше елдер енеді. Бұл елдерге жиынтық ішкі өнімнің және энергияны 

тұтынудың жан басына шаққандағы көрсеткішінің жоғары болуы, адамның өмір жасының ұзақтығы, 

қызмет көрсету саласының басымдылығы, экономикасының «ашықтығы», ауыл шаруашылығы 

үлесінің төмендігі тән. Аталған елдер экономикалық дамудың постиндустриялық кезеңіне аяқ басқан.  

Олардың үлесіне дүниежүзілік жиынтық өнімнің жартысынан астамы тиесілі. Постиндустриялық 

елдердің экономикасының ашық сипатта болуына   «көрінбейтін экспорт»  (көлік және қаржы 

қызметі, туризм, байланыс, ақпараттық қызмет көрсету) әсерін тигізеді. Бұл елдерде байланыс 

жүйелерінің күшті дамуы ірі фирмалардың қызметкерлерінің үйінде жұмыс істеуіне (АҚШ-та 

олардың саны 4 млн адамға, ал Ұлыбританияда 1,3 млн адамға жетті), жеке филиалдардың жұмысын 

үйлестіру мақсатында бейнеконференциялар ұйымдастыруына мүмкіндік береді. Кейбір ғалымдар 

постиндустриялық елдер тобына халықаралық мамандану ерекшелігіне байланысты экономикасында 

қызмет көрсету саласы басым болатын дамушы елдерді (Панама, Либерия, Джибути және т.б.) де 

енгізеді. Дегенмен бұл елдердің жалпы әлеуметгік-экономикалық даму деңгейі дамыған елдерден 

әлдеқайда төмен екендігі ескерілуі қажет. 

Экономикасы дамыған елдер тобын: жоғары дамыған елдер Батыс Еуропаның шағын 

капиталистік елдері және  «қоныс аударған капитализм»  елдері деп жіктейді. Жоғары дамыған 

АҚШ, Жапония, ГФР, Франция, Италия, Ұлыбритания және Канада әлемдік экономиканың басты үш 

орталығын (еуропалық, америкалық және азиялық) қалыптастырады. Бұл елдер арасында соңғы 

жылдары, әсіресе Жапонияның даму қарқыны айрықша көзге түседі, ол қазіргі кезде аса ірі 

халықаралық қаржы және өнеркәсіп орталығына айналған. Батыс Еуропаның шағын капиталистік 

елдері экономикасының даму деңгейінің ғана емес, халықтың әл-ауқатының да жоғары болуымен 

және саяси жағдайдың тұрақтылығымен ерекшеленеді. Әлемдік экономикада өзіндік орны бар бұл 

елдердің ЖІӨ құрылымында банк қызметі мен туризмнің үлесі едәуір жоғары. 

Бұрын Ұлыбританияның отары болған Аустралия Одағы, Израиль, Жаңа Зеландия және 

Оңтүстік Африка Республикасы  «қоныс аударған капитализм» елдері болып табылады. 

Экономикасының даму ерекшелігіне байланысты бұл топқа жоғары дамыған елдер қатарына енетін 

Канаданы да жатқызуға болады. Аталған елдердің экономикасында әлемдік деңгейдегі экономика 

алпауыттары жетекші рөл атқарады. Басқа дамыған елдерге қарағанда бұл елдерде тау-кен 

өнеркәсібінің үлесі жоғары, экспортында шикізат пен ауылшаруашылық өнімдері басым. 

Өтпелі экономика тән елдер тобын кезінде социалистік даму жолында болған елдер (Шығыс 

Еуропадағы және бұрын КСРО құрамында болған елдер, Қытай, Моңғолия, Вьетнам, Лаос, Куба) 

құрайды. Экономиканың өтпелі сипаты бұл елдерде айқын көрінеді.  Оларда орталықтан 

жоспарланатын социалистік экономикадан нарықтық экономикаға өту жүзеге асырылуда. 

Дамушы елдер тобын саны жағынан көп, өте ала-құлалығымен ерекшеленетін елдер құрайды, 

олардың барлығы дерлік Азияда, Африка мен Латын Америкасында орналасқан. Бұл елдерге 

экономиканың көпсалалылығы, әлеуметтік және аумақтық айырмашылықтар, халықаралық еңбек 

бөлінісінде шикізатты өндіру мен сыртқа шығаруға мамандануы, отарлық экономика 

сарқыншақтарының сақталып қалуы тән. Дамушы елдер экономикасының ала-құлалығы, әсіресе 

қазіргі заманғы индустриялық елдер мен әлеуметтік-экономикалық дамуы жағынан артта қалған 

мешеу елдер экономикасындағы айырмашылықтардан айқын көрінеді. Дамушы елдерді 

экономикасының ауқымына, халықаралық еңбек бөлінісіндегі орнына, әлеуметтік-экономикалық 

даму деңгейіне байланысты алты топшаға жіктейді. 

Сонымен, қазіргі заманғы дүниежүзілік шаруашылыққа елдердің әлеуметтік-экономикалық даму 

деңгейінің әртүрлілігінен айқын көрінетін аумақтық айырмашылықтар тән болады. 

 

Cілтеме: География: Дүниежүзіне жалпы шолу. ТМД елдері. Жалпы білім беретін мектептің 

жаратылыстану-математика бағытындағы 10-сыныбына арналған оқулық/ Ө. Бейсенова, К. 

Каймулдинова, С. Әбілмәжінова 

 

 

 



Үкіметтік емес ұйымдар 

 

Гринпис 

Гри́нпис (Greenpeace — «жасыл әлем») — 1971 жылы Канадада негізі қаланған халықаралық 

қоғамдық табиғатты қорғайтын ұйым. 

(Басты) Негізгі мақсаты – жаhандық (әлемдік) экологиялық проблемаларды (мәселерді) шешу, 

соның ішінде билік пен қоғам назарын аудару арқылы. 

Гринпис тек қана өз жақтастарының ғана берген қаржылық көмегімен өмір сүруде, ал 

мемлекеттік құрылымдар, саяси партиялар және бизнестен қаржылай көмекті үзілді-кесілді 

қабылдамайды. 

Гринпис БАҚ назарын экологиялық мәселелерге аударуға бағытталған ірі акцияларымен белгілі 

1975 жылы Оңтүстік Тынық мұхиты Mururoa атолл жанында өткен Францияның ядролық 

сынақтарына қарсы іс-шаралар өткізді. Гринпис арқасында Франция сынақтары тоқтатты. 

1990 жылы Гринпис қоғамның назарын «Озон қуысына» аударды. 1992 жылы Гринпис 

ұйымының бастамасымен неміс ғалымдары «Greenfreeze»  экологиялық қауіпсіз салқындатқыш 

автоматтар құрастырды. 

Халықаралық Олимпиада комитеті (қыс. ХОК) — халықаралық ұйым, Олимпиада 

ойындарын қайта дамыту және олимпиадалық қозғалысын насихаттауға құрылған ұйым. ХОК әр 

төрт жылда бір рет жазғы және қысқы қазіргі Олимпиада ойындары мен жасөспірімдер үшін 

Олимпиада ойындарын ұйымдастырады. 

Рим клубы — 1968 жылы құрылған әлемдік саяси, қаржылық, мәдени және ғылыми элитаның 

өкілдерін біріктіретін халықаралық қоғамдық ұйым. 

Ғылыми-техникалық революция дәуіріндегі адамзат дамуының ерекшеліктерін тереңдей түсіну 

мақсатында италиялық экономист А.Печчеи ұйымдастырды. Оған әлемдегі 30-дан астам дамыған 

елдердің 100-ге тарта белгілі ғалымдары, қоғам қайраткерлері, бизнес өкілдері енген. Негізгі қызмет 

бағыттары: жаһандық мәселелерді зерттеуді ілгерілету; осы мәселелерге байланысты қоғамдық пікір 

қалыптастыру; бұл мәселелерге мемлекет басшыларының назарын аударып, сұхбат құру. Рим клубы 

баяндамалары ғылыми-техникалық және экон. дамудың жедел қарқыны сақталатын болса 21 

ғасырдың 1-жартысында “жаһандық апат” қаупі бар деп дабыл қағуда. Олар “органикалық өсу 

идеясын” ұсынады. Рим клубының көзқарастарынан табиғат пен қоғам дамуының күрделі қарым-

қатынасын реттеу жолдарын іздеуден гөрі ғылыми-техникалық және әлеуметтік дамуды шектеу 

мөлшерін іздеуге бейімділік байқалады. 

